
Iesu yn Llyfr Datguddiad
(Datguddiad: dangos, esbonio; rhannu gwybodaeth am bethau oedd gynt yn guddiedig neu’n gyfrinachol.)
Yn Llyfr Datguddiad mae Iesu’n rhoi gwybodaeth – mae o’n datguddio. Mae’n llyfr sy’n cynnwys datguddiadau gan Iesu.

Hefyd, mae’r llyfr yn ddatguddiad o Iesu Grist – dyn ni’n cael gweld a dysgu mwy amdano ef.

Dywedodd esboniwr Cristnogol o’r enw Hendrickson,

“ Iesu sy’n datguddio ei gynllun i’w eglwys ac fel cyfryngwr ar ei orsedd Ef sy’n achosi’r cynllun i gael ei sylweddoli; Ef sy’n teyrnasu.”  

Trwy Iesu y gwnaeth Duw gyflawni’r creu (sy’n dangos prydferthwch a gogoniant Duw). 
Trwy Iesu y rhoddodd Duw y Gyfraith (sy’n dangos cyfiawnder, gras a ffyddlondeb Duw). 
Trwy Iesu y gwnaeth Duw drefnu achubiaeth i bob un sy’n credu ynddo. 

Trwy Iesu (yn Llyfr Datguddiad) cawn olwg o’r nefoedd yn y presennol a’r dyfodol.
Trwy Iesu mae bwriad Duw mewn hanes yn cael ei gyflawni.
Felly, mae Iesu’n holl bwysig – mae o’n allweddol i bopeth sydd wedi digwydd, ac a fydd yn digwydd, yn y nef ac ar y ddaear.   

1. Cyfryngwr: Un sy’n pontio’r gwahaniaeth rhwng dwy ochr: Un sy’n ceisio dod â dwy ochr at ei gilydd,
Mae am iddyn nhw ddeall mai un Duw sydd, ac mai dim ond un person sy’n gallu pontio’r gagendor rhwng Duw a phobl. Iesu y Meseia ydy hwnnw, ac roedd e’n ddyn.

(1 Timotheus 2:5)

2. Cyfiawnder: Yn Saesneg Righteousness = Safon Duw o beth sy’n iawn.
Cyf Iawn der – Gallwn wybod beth mae Duw yn ddweud sy’n iawn neu sy’n anghywir yn ôl y Deg Gorchymyn.

3. Gras: ffafr a haelioni Duw at bobl sy ddim yn ei haeddu ydy gras. Mae’r Gyfraith yn Exodus a Lefiticus yn cynnwys system o aberthau i gael maddeuant Duw ar ôl i bobl dorri ei orchmynion. Mae hyn yn ddarlun o aberth Iesu Grist ar y groes dros ein pechodau ni. 
4. Achubiaeth: achub pobl o uffern ac o gosb sy’n para am byth; achub pobl o nerth pechod yn eu bywyd pob dydd; ac yn y diwedd, achub pobl o bresenoldeb pechod yn llwyr.
“Fe (Iesu) ydy’r unig un sy’n achub! Does neb arall yn unman sy’n gallu achub pobl."     Actau 4:12

